
TIBBIYOTDA QO‘LLANILISHIGA DOIR YO‘RIQNOMA
(patsiyentlar uchun ma’lumot)

BETADIN® surtma
(Povidon-yod)

Ushbu dori preparatini qabul qilishni boshlashdan oldin bu yo‘riqnomani to‘liq va diqqat bilan o‘qib chiqing, chunki u  Siz uchun muhim ma’lumot saqlaydi. 

Bu dori preparatini ushbu Yo‘riqnomaga qat’iy muvofiq ravishda yoki shifokor yoki farmatsevt ko‘rsatmasiga rioya qilgan holda qo‘llash kerak. 

· Ushbu varaqani saqlab qo‘ying. Ehtimol, uni yana bir bor o‘qib chiqish lozim bo‘lishi mumkin.

· Agar Sizda qo‘shimcha savollar tug‘ilsa, shifokor yoki farmatsevtga murojaat qiling. 

· Agar Sizda har qanday nojo‘ya samara rivojlansa yoki Siz bu yo‘riqnomada ko‘rsatilmagan nojo‘ya samaralarni sezsangiz, bu haqida shifokor yoki farmatsevtga xabar bering.

· Agar Sizning kasalligingiz simptomlari bir necha kun davomida yaxshilanmasa yoki aksincha yomonlashsa, albatta shifokoringizga xabar bering. 

Ushbu ilova-varaqa quyidagi ma’lumotlarni saqlaydi: 

1. Betadin® surtmasi nima va u nima uchun qo‘llanadi 

2. Betadin® surtmasi preparatini qo‘llashni boshlashdan oldin nimalarni bilish kerak 

3. Betadin® surtmasini qanday qo‘llash kerak 

4. Bo‘lishi mumkin bo‘lgan nojo‘ya samaralari 

5. Betadin® surtmasini qanday saqlash kerak 

6. Yaroqlilik muddati 

7. Dorixonalardan berish tartibi 

8. O‘ramini ichidagisi va boshqa ma’lumotlar. 

1. Betadin® surtmasi nima va u nima uchun qo‘llanadi 

Betadin® surtmasi - mahalliy qo‘llash uchun, shuningdek kesilgan yaralar va shilinishlar hamda katta bo‘lmagan kuyishlarning infeksiyalarini oldini oladigan keng ta’sir doirali antiseptik vositadir. 

Preparat terini zamburug‘li va bakterial infeksiyalari, shuningdek yotoq yaralar va trofik yaralarning infeksiyalarini davolash uchun tavsiya etiladi. 

2. Betadin® surtmasi preparatini qo‘llashni boshlashdan oldin nimalarni bilish kerak 

Agar Sizning kasalligingizning simptomlari bir necha kun davomida yaxshilanmasa yoki aksincha yomonlashsa, davolovchi shifokoringizga murojaat qiling. 

Bu surtmani quyidagi holatlarda ishlatish mumkin emas: 

· Povidon-yod yoki 8-bo‘limda keltirilgan har qanday boshqa yordamchi moddalarga allergiya bo‘lganida. 

· Qalqonsimon bezini faoliyati oshishida (gipertireozda).

· Qalqonsimon bezining boshqa o‘tkir kasalliklarida. 

· Terini gerpessimon yallig‘lanishlarida (Dyuring gerpessimon dermatitida).

· Qalqonsimon bezining kasalliklarini davolashdan oldin va keyin va radioaktiv yod yordamida izotopli tekshiruvlarda (ssintigrafiya). 

Betadin® surtmasi preparatini tibbiyotda qo‘llashdagi ehtiyotkorlik choralari: 

Betadin® surtmasini qo‘llashdan oldin davolovchi shifokoringiz yoki farmatsevt bilan maslahatlashing. 

· Surunkali buyrak yetishmovchiligi bo‘lgan bemorlarda Betadin® surtmasi muntazam ravishda qo‘llanganida ehtiyotkorlikka rioya qilish kerak. 

· Litiy preparatlarini qabul qilayotgan bemorlarda Betadin® surtmasini muntazam ravishda qo‘llash tavsiya etilmaydi. 

Surtmani uzoq vaqt qo‘llash terini ta’sirlanishini, kam hollarda esa – teri tomonidan og‘ir darajali reaksiyalarni chaqirishi mumkin. Mahalliy ta’sirlanish yoki sezuvchanlik paydo bo‘lganida surtmani qo‘llashni to‘xtatish kerak. 

Surtmani qo‘llashdan oldin uni qizdirmang! 

Surtmani bolalar olaolmaydigan joyda saqlash kerak. 

Qalqonsimon bezi kasalliklari, masalan, buqoq, tugunli buqoq yoki qalqonsimon bezini boshqa o‘tkir bo‘lmagan kasalliklari bilan xastalangan patsiyentlarda ahamiyatli miqdordagi yodni yuborish gipertireozni chaqirishi mumkin. Bunday patsiyentlarda Betadin® surtmasi preparatini qo‘llanishi terining ishlov beriladigan yuzasining maydoni va qo‘llash vaqtini cheklash kerak. 

Terini katta yuzalariga (masalan, terining katta maydonlarini kuyishlarida yoki jarohatlarida) preparatni uzoq muddat qo‘llanishi yodni ahamiyatli miqdorda so‘rilishiga olib kelishi mumkin, bu yodga sezuvchan patsiyentlarda gipertireozni chaqirishi mumkin. Terining katta yuzasi bo‘lib tananing 10% dan katta yuzasi hisoblanadi, uzoq muddat davolash esa 14 kundan ortiq davolash hisoblanadi. Yodni so‘rilishi ahamiyatli darajada shaxsiy farqlarga ega, shuning uchun aniq tavsiyalar mavjud emas. Bunday hollarda qalqonsimon bezining faoliyati va shifokorning xulosasi hal qiluvchi hisoblanadi. 

Agar davolanish kursi vaqtida gipertireozning simptomlari rivojlansa, qalqonsimon bezining funksiyasini tekshirish kerak. 

Kuyishlardan keyin tananing keng yuzasiga povidon-yod ishlatilganda elektrolit muvozanatini buzilishi, qon zardobining osmolyarligini o‘zgarishi, o‘tkir buyrak yetishmovchiligi va metabolik atsidoz rivojlanishi mumkin. 

Ssintigrafiyadan oldin va keyin, shuningdek radioaktiv yod bilan qalqonsimon bezi karsinomasini davolash vaqtida preparatni qo‘llash mumkin emas. 

Bolalar va o‘smirlar 

Yangi tug‘ilgan chaqaloqlarda va erta yoshdagi bolalarda yodning yuqori dozalarini qo‘llashdan saqlanish kerak, chunki ularning terisi yuqori o‘tkazuvchanlikka ega va ularda yodga nisbatan yuqori sezuvchanlik ko‘proq kuzatiladi, bu gipertireozni rivojlanishi havfini oshiradi. Yangi tug‘ilgan chaqaloqlarda va erta yoshdagi bolalarda povidon-yodni mumkin bo‘lgan eng kichik dozalarini qo‘llash kerak. Zarurati bo‘lganida bolalarda qalqonsimon bezining faoliyatini nazorat qilish kerak. Povidon-yodni og‘izga tushishidan saqlanish kerak. 

Boshqa dori preparatlari va Betadin® surtmasi
· Povidon-yodni qo‘rg‘oshin, kumush, taurolidin, vodorod peroksidi va benzoy kislotaning nastoykasini saqlaydigan dezinfeksiyalovchi preparatlar bilan bir vaqtda qo‘llash mumkin emas, chunki bu har ikkala preparatlarning samaradorligini pasaytiradi. 

· Shuningdek PVD-yod majmuasini qayta tiklanadigan moddalar, ishqoriy metall tuzalari va kislotalar bilan reaksiyaga kirisha oladigan moddalar bilan nomutanosib 

· Povidon-yodni oktenidin saqlovchi antiseptik vositalar bilan birga yoki ketma-ket qo‘llanishi bu preparatlar qo‘llangan terining yuzasida vaqtinchalik to‘qlashishini chaqirishi mumkin. 

· Shikastlanmagan teri yoki jarohat yuzasi orqali so‘rilgan yod qalqonsimon bezining faoliyatini tekshiruv natijalariga ta’sir qilishi mumkin. 

· Povidon-yodni juda kam miqdori ahlatda va siydikda qonni aniqlash, shuningdek siydikda glyukozani aniqlash uchun ishlatiladigan ba’zi turdagi tekshiruvlarni soxta musbat natijalariga olib kelishi mumkin. 

Siz qabul qilayotgan, yaqinda qabul qilgan yoki qabul qilishni rejalashtirayotgan har qanday dori vositalari haqida shifokoringizga yoki farmatsevtga xabar bering. 

Homiladorlik va emizish 

Homiladorlik 

Homilador va emizuvchi ayollarga povidon-yodni faqat mutloq ko‘rsatmalar bo‘lgan hollarda va u eng kichik dozalarda ishlatilishi mumkin, chunki so‘rilgan yodning ionlari yo‘ldosh to‘sig‘i orqali o‘tadi va ona suti bilan ajralishi mumkin. Bundan tashqari, homila va yangi tug‘ilgan chaqaloq uchun yodidga nisbatan yuqori sezuvchanlik xosdir, shuning uchun homiladorlikda va emizish davrida preparatni ahamiyatli miqdorlarda qo‘llash mumkin emas. Yodid ona sutida konsentratsiyalanishi muhim. Bu preparatni qo‘llanishi o‘tuvchan gipotireozni chaqirishi mumkin. 

Emizish 

Yodidni ko‘krak sutida to‘planishi bu muhimdir. Ushbu preparatni qo‘llanishi vaqtinchalik gipotireozni (qalqonsimon bezining funksiyasini pasayishi) chaqirishi mumkin. Bolalarda qalqonsimon bezining funksiyasini tekshirish zarurati tug‘ilishi mumkin. Preparatni bolalarning og‘ziga va me’da-ichak yo‘llariga tasodifan tushishiga yo‘l qo‘ymaslik kerak. 

Agar Siz homilador bo‘lsangiz yoki bolangizni emizsangiz, har qanday dori vositasini qabul qilishdan oldin shifokor yoki farmatsevt bilan maslahatlashing. 

Transport vositalarni boshqarish va mexanizmlar bilan ishlash qobiliyatiga ta’siri 

Betadin® surtmasi preparati bunday ishlarni bajarish qobiliyatiga ta’sir qilmaydi. 

3. Betadin® surtmasi preparatini qanday qo‘llash kerak
Bu preparatni ushbu yo‘riqnomani qat’iy ko‘rsatmalari bo‘yicha yoki davolovchi shifokoringiz yoki farmatsevtni tavsiyasi bo‘yicha qo‘llash kerak. Agar Sizda ushbu preparatni qo‘llash bo‘yicha qo‘shimcha savollar tug‘ilsa, shifokor yoki farmatsevtga murojaat qiling. 

· Preparat mahalliy qo‘llash uchun ishlatiladi.

· Infeksiyalarni davolash uchun: terining shikastlangan yuzasiga kuniga bir yoki ikki marta ko‘pi bilan 14 kun davomida surtiladi. 

· Infeksiyani oldini olish uchun: zarurati bo‘lganida haftada bir yoki ikki marta surtiladi. 

· Shikastlangan terini tozalash va quritish kerak, shundan so‘ng Betadin® surtmasini shikastlangan sohaga qo‘yish kerak. Ishlov berilgan terini bog‘lam bilan yopish mumkin. 

Agar Siz Betadin® surtmasini vaqtida surtishni unutgan bo‘lsangiz 

Preparatning o‘tkazib yuborilgan dozasini kompensatsiya qilish uchun surtmaning ikkilangan dozasini qo‘llamang. 

Agar Siz Betadin® surtmasi preparatini keragidan ortiq dozasini ishlatgan bo‘lsangiz 

Ortiqcha surtmani artib tashlash kerak. 

Agar Siz Betadin® surtmasini muddatidan oldin to‘xtatgan bo‘lsangiz 

Dastlabki shikoyatlarni qaytalanishini oldini olish uchun, infeksiyani to‘liq bartaraf qilish kerak. Shuning uchun Betadin® surtmasi preparatini qo‘llashni, hatto agar Siz o‘zingizni yaxshi his qilayotgan bo‘lsangiz ham, shifokor buyurgan vaqtdan oldin to‘xtatish mumkin emas. 

Agar Siz davolanishni to‘xtatishni hohlasangiz, hamisha davolovchi shifokoringiz bilan maslahatlashing. 

Agar Sizda ushbu preparatni qo‘llash bo‘yicha qo‘shimcha savollar tug‘ilsa, shifokor yoki farmatsevtga murojaat qiling. 

4. Preparat tibbiy qo‘llanganda yuzaga chiqishi mumkin bo‘lgan nojo‘ya reaksiyalar 

Barcha dori vositalari kabi, ushbu preparat ham nojo‘ya reaksiyalarni chaqirishi mumkin, biroq ular hamma patsiyentlarda ham rivojlanmaydi. 

Nojo‘ya samaralarning tez-tezligini qo‘llanilgan ko‘rsatkich quyidagi tarzda aniqlangan: 

· kam hollarda: 10000 patsiyentdan 1-10 nafarida 

· juda kam hollarda: 10000 patsiyentdan 1 nafardan kam patsiyentda kuzatiladi 

· tez-tezligi noma’lum – mavjud ma’lumotlar asosida uchrash tez-tezligini aniqlab bo‘lmaydi 

Kam hollarda: 

· yuqori sezuvchanlik, surtma oqibatida terini yallig‘lanishi (kontakt dermatiti) (masalan, terini qizarishi, qichishishi, mayda pufakchalarni paydo bo‘lishi). 

Juda kam hollarda: 

· anafilaktik reaksiya (nafasni qiyinlashishi/hansirash, bosh aylanishi va qon bosimini pasayishini chaqirishi mumkin bo‘lgan og‘ir darajali allergik reaksiyalar); 

· qalqonsimon bezining kasalliklari oldindan mavjud bo‘lgan patsiyentlarda gipertireoz (qalqonsimon bezining faoliyatini oshishi, bu ishtahani oshishi, tana vaznini kamayishi, yurakni tez-tez urushi yoki bezovtalikni chaqirishi mumkin); 

· angionevrotik shish (yuz va tomoqni shishi kuzatilgan og‘ir darajali allergik reaksiyalar). 

Tez-tezligi noma’lum: 

· povidon-yod terining katta yuzalariga uzoq muddat qo‘llanganida gipotireoz (qalqonsimon bezining faoliyatini pasayishi, bu toliqish, tana vaznini oshishi, yurak urushini sekinlashishini chaqirishi mumkin) rivojlanishi mumkin; 

· buyraklar faoliyatini buzilishi; 

· elektrolitlar muvozanatini buzilishi, metabolik atsidoz (organizmda kislotalikni oshishi), o‘tkir buyrak yetishmovchiligi, qonning osmolyarligini buzilishi (povidon-yodni ahamiyatli darajadagi miqdori so‘rilganida rivojlanishi mumkin). 

Nojo‘ya samaralari to‘g‘risida xabar berish
Sanab o‘tilgan nojo‘ya samaralar aniqlanganda yoki ushbu yo‘riqnomada eslatib o‘tilmagan samaralar paydo bo‘lganida, iltimos, shifokorga yoki farmatsevtga murojaat qiling.

Shuningdek Siz nojo‘ya samaralar to‘g‘risida to‘g‘ridan-to‘g‘ri nojo‘ya samaralarni qayd qiluvchi milliy tizimga xabar berishingiz mumkin. 

Nojo‘ya samaralar to‘g‘risida xabar berib, Siz ushbu dori preparatining xavfsizligi haqida qo‘shimcha ma’lumot taqdim etgan bo‘lasiz.

Dozani oshirib yuborilishi
Yodning ahamiyatli miqdori so‘rilganda (o‘tkir intoksikatsiya) me’da-ichak yo‘llari tomonidan simptomlar, siyishga chaqiruvlarni to‘xtatishi (anuriya), qon aylanishini yetishmovchiligi, o‘pka shishi va moddalar almashinuvini buzilishi rivojlanishi mumkin. 

Dozani oshirib yuborilishiga gumon bo‘lganida shifokorga murojaat qiling.

5. Betadin® surtmasini qanday saqlash kerak 

15-25oS bo‘lgan haroratda, bolalar ololmaydigan joyda saqlansin! 
Agar Siz Betadin® surtmasi preparatini sifatida ko‘zga ko‘rinadigan o‘zgarishlarni (rangini o‘zgarishi) sezsangiz, uni ishlatmang. 

Dori vositalarni maishiy chiqindilarga yoki oqava suvlarga tashlash mumkin emas. Agar endi kerak bo‘lmay qolgan preparatni yo‘qotish zarurati bo‘lsa, farmatsevt bilan maslahatlashing. Bu choralar atrof-muhitni ifloslanishini oldini olishga yordam beradi. 

6. Yaroqlilik muddati 

Yaroqlilik muddati o‘ramida ko‘rsatilgan. 

O‘ramida ko‘rsatilgan yaroqlilik muddati tugagandan keyin dori preparatlarini ishlatmang! 

Yaroqlilik muddati tugagan sanasi ko‘rsatilgan oyning oxirgi kuni hisoblanadi. 

7. Dorixonalardan berish tartibi 

Retseptsiz 

8. O‘ramini ichidagisi va boshqa ma’lumotlar
Betadin® surtmasi nima saqlaydi 

Faol modda: 20 g suv bilan oson yuviladigan surtmada 2 g povidon-yod saqlanadi. 

Yordamchi moddalar: natriy gidrokarbonati, polietilenglikol 400, 1000, 1500, 4000 va tozalangan suv. 

Betadin® surtmasi preparatini tashqi ko‘rinishi va o‘ramini ichidagisi 

Tashqi ko‘rinishi: kuchsiz yod hidli, jigarrang rangli gomogen surtma. 

O‘rami: 20 g dan tubada. Tuba tibbiyotda qo‘llanishiga doir yo‘riqnomasi bilan birga karton qutiga joylangan. 

MARKETING LITSENZIYASINI EGASI VA ISHLAB CHIQARUVCHI: 

“Farmatsevticheskiy zavod EGIS”, YoAJ 

1106 Budapesht, Keresturi ko‘ch., 30-38 

VENGRIYA 

Ishlab chiqaruvchi maydon: 

“Farmatsevticheskiy zavod EGIS”, YoAJ 

9900 Kyormend, Matyash kiray ko‘ch., 65 uy 

VENGRIYA 

MUNDIFARMA A.O., Bazel, Shveysariya 

firmasining litsenziyasi bo‘yicha
O‘zbekiston Respublikasi hududida dori vositalarining sifati bo‘yicha e’tirozlar (takliflar) ni qabul qiluvchi tashkilot nomi va manzili:

“Farmatsevticheskiy zavod EGIS” YoAJ O‘zbekistondagi vakolatxonasi
Toshkent sh., Afrosiyob ko‘ch. 4B uy
Tel: (99871)1404119, faks: (99871) 1404490
